
INATSISARTUNUT TIKILLUARIT

Inatsisartunut pulaartut Inatsisartut ataatsimiittarfiannik ili-
magisaminnit mikinaarsikkajuttarput. Taamalli mikitiginera
inuiannut kalaallinut annertuumik pingaarutilinnik aalajangiiso-
gartarneranut akornutaaneq ajorpogq.

Inatsisartut oqaluttarfiata tunuani iigaq timmissanik kusanar-
torsuarnik tuullinnik marlunnik Jens Rosingimit marrarmik
suliaasunik kusassaateqarpoq. Ogaluttuat malillugit tuullik
gaannap ilusilerneqarneranut isumassarsiviusimavogq, tuulliul-
lu amia gajartornermi pinerrarissaatitut aarnguaralugu nassa-
tarineqgartarsimavoq. Tuullik gassarissuunini pillugu kalaallit
akornanni oqallorissuunermut ilisarnaatigitinneqarpogq. Peqa-
tigitillugu timmiaq taanna tappilluinnartuullunilu eqgiingasuuga-
mi gogassiuminaatsuuvoq, taamaammallu Inatsisartut oqalut-
tarfiata tunuaniinnera pissusissamisuuinnarpogq.

Pulaartutta Inatsisartuni suleriaaseq, suliffimmilu tassani su-
liarineqartartut pillugit mappersagaq una aqqutigalugu paasi-
saqarluarnissaat neriuutigaarput.

Inatsisartut Siulittaasoqarfiat

INATSISARTUNUT PULAARNEQ

Kikkut tamarmik Inatsisartut ataatsimiittarfianni oqallinner-
nut malinnaanissaminut periarfissagarput. Inatsisartuni ogal-
linnerit kalaallisut danskisullu malinnaavigineqarsinnaapput
(ogalutsinit nutsernegartumik).

Inatsisartut ataatsimiinneranni KNR Inatsisartut ataatsimiit-
tarfiannit TV-kkut toggaannartumik aallakaatitsisarpog. Oqal-
linnerit aamma internetikkut attaveqaatitigut malinnaaffigine-
garsinnaapput.

Inatsisartut ataatsimiinnerisa avataatigut ataasinngornermiit
tallimanngornermut ullut tamaasa nal. 13.00, Inatsisartuni
angalaarunnegarnissamik neqeroorutegarpoqg. Tamanna pillu-
gu paasissutissat annerusut uani nassaarineqarsinnaapput
inatsisartut.gl/takuniaaneq




LANDSRADINIT LANDSTINGI AQQUSAARLUGU
INATSISARTUNUT

Kalaallit Nunaanni inuinnaat naalakkersuegataanerisa ogalut-
tuassartaa kujataani 1862-imi kiisalu avannaani 1863-imi aal-
lartippog, innuttaasut inuuniarnnikkut atugaannik pitsanngor-
saaniarluni paarsisut pilersinnegarmata. Paarsisut nunatsinni
nunap immikkoortuini ataasiakkaani sinniisogarfittut atuut-
tussaasimapput sumiiffinni aaqqgiangiissutinik inuttullu atuga-
risatigut ajornartorsiutinik iluarsiiniartartussat.

Den Kongelige Grenlandske Handelip (KGH) inatsisartutigut
nakkutigineganngitsumik aalajangiisuulluinnartumik pissaane-
qarluni inissisimanera annikillisarumallugu Kalaallit Nunaanni
niuertoruseqarfiit aqunneqarnerat il.il. pillugu inatsisikkut ul-
loq 27. maj 1908-meersukkut niuerneq inuiagatigiillu allatigut
ingerlanneqarnerat immikkoortinneqgarput. Kalaallit Nunaat al-
laffissornikkut immikkoortunut marlunnut avinneqarpogq, aap-
paa Aasianniit kujammut aappaalu llulissaniit avannamut.

Peqatigitillugu Kommuneradit Landsradillu marluk pilersin-
neqarneqarput. Kommuneradit kommunimi najukkami allaf-
fissornikkut  ogartussatut
ingerlasussaasut, Landsra-
dit marluusut aappaa Avan-
naanut aappaalu Kujataanut
nutaaliornerupput suliassa-
nik annertunerusunik tun-
ngaviunerusunillu suliagar-
tartussat.

Landsradit 1911-mi per-
ngaammik ataatsimiipput
tamatumalu kingorna ukiu-
mut ataasiarlutik naapit-
tarput suliassat nunap im-
mikkoortuanut atuuffigisa-
minnut tunngasut oqallisi-
giniarlugit ~ Danmarkimilu
naalakkersuisunut oqariar-
Kalaallit Nunaata avannaani - tuuteqgarniarlutik, aalaja-
kiisalu Kalaallit Nunaata kujataani  ngiinissamulli imatut peri-
Landsrddit pokalii. A. Dragsted, arfissaqartitaanatik.
Kebenhavn, 1936. Salviusut.

Sorsunnersuup kingulliup Kalaallit Nunaata Danmarkimit avis-
saarsimaffigisimasaata kingorna inuiaqatigiit kalaallit ineriar-
torteqqginneqarnissaat pisariagalersimavoq. Danskit Statsmi-
nisteriata Hans Hedtoftep august 1948-mi tikeraarnera G-50
pillugu isumaliutissiisogarneranik nassatagarpog, tamatumani
Kalaallit Nunaanni nutaamik aaqgissuussineq pillugu inatsi-
sit nutaat arfineq pingasut siunnersuutigineqarlutik. Taakku
ullog 27. maj 1950-imi akuersissutigineqarnerisa nassataraa
Landsradit marluusut radimut ataatsimut Nuummi angerlarsi-
maffeqartussamut ukiumullu ataasiarluni naapittartussamut
kattutsinnegarnerat.

Nutaamik aaqqgissuussinerup malittuanik angutit arnallu
23-ileereersimasut tamarmik ginersisinnaatitaalerput. Pisin-
naatitaaffillu tamanna nutaaq siullermik atorneqarpoq ulloq
29.juni 1951 innuttaasut Landsradimut ilaasortaatitassamin-
nik siullerpaamik ginersimmata. Taamanikkut naalakkersuinik-
kut suliniagatigiiffeqanngilaq, ginigassanngortittullu kisimiil-
lutik ginigassanngortillutik.

Landsrddit innuttaasunit ginikkat siulliit 1951-imi. Landsradit
pokalii marluk nerrivimmi. Asseq: Arktisk Institut




Landsradit  Siulittaasuat
Danmarkimi Styrelsimit al-
laffissornikkut ~ toqgarne-
garani Landsradimut ilaa-
sortanit namminernit qi-
nerneqartoq siulleq Erling
Hoegh ullog 23. maj 1967-
imi ginigaavogq.

Landsrddip Siulittaasua
innuttaasunit ginigaq siulleq
Erling Hoegh. Lars Bror
Larsenimit qalipagag, 1987

Kalaallit Nunaat Namminersornerulluni Ogartussaanerup 1979-
imi eqqunnegarneratigut namminerisamik Naalakkersuiso-
qarlerpog, danskisut Landsstyret,

taamaalillunilu suliassagarfinni
tamangajanni nammineerluni
inatsisiliorsinnaalerlunilu
ingerlatsisinnaalerluni.
Pegatigitillugu taaguut
Landsradi Inatsisar-
tunngortillugu allan-
ngortinnegarpoq.
Namminersornerul-
luni Ogartussaanerup
ukiuini siullerni Inatsi-
sartut  Siulittaasuat
aamma  Naalakkersui-
sunut Siulittaasuuvogq.
Tamanna aatsaat 1988-imi,

Namminersornerulluni Ogartussaaneq pillugu inatsit Dronningimit
Landsrédip Siulittaasuanut tunniunneqartoq ullog 1. maj 1979.
Bodil Kaalundimit qalipagagq, 1989

Inatsisartut Naalakkersuisullu immikkut Siulittaasogalermata
allanngortinnegarpoq, tamatumanilu inatsisiliortussaatitaasut
atuutsitsisussaatitaasullu ingerlatsinerinut killiliussat avissaar-
tinnegarmata.

Namminersorluni Ogartussaanerup ullog 21. juni 2009-mi
eqqunnegarneratigut imminut oqartussaaffigineq annertu-
saqqginneqarpogq, oqartussaaffiit amerlanerusut tigunegarne-
rat tamatuma nassataraa. Suliassaqarfiit ikitsunnguit kisimik
ilanngunneqganngillat. Tamanna ilaatigut inatsisit atortinneqar-
nerannut-, illersornissaqarfimmut- kiisalu aningaasagarnermut
suliassagarfinnut atuuppog. Peqatigitillugu Kalaallit Nunaanni
Namminersorneq pillugu inatsisikkut taaguut “Inatsisartut”
pisortatigoortumik taaguutinngortinneqgarpoq, aamma dan-
skisut.

Namminersorneq pillugu inatsit ulloq 21. juni 2009-mi tunniunne-
gartoq. Assiliisog: Leiff Josefsen




INATSISARTUT SIULITTAASUI

1979-88  Jonathan Motzfeldt (Siumut)
1989-91  Lars Chemnitz (Atassut)
1991-95  Bendt Frederiksen (Siumut)
1995-97  Knud Serensen (Atassut)

1997 Jonathan Motzfeldt (Siumut)
1997-99  Anders Andreasen (Siumut)

1999 Johan Lund Olsen (Inuit Ataqatigiit)
1999-2000 Ole Lynge (Inuit Atagatigiit)

2001 Anders Andreasen (Siumut)
2001-02  Daniel Skifte (Atassut)

2002-08  Jonathan Motzfeldt (Siumut)
2008-09  Ruth Heilmann (Siumut)

2009-13  Josef Motzfeldt (Inuit Atagatigiit)
2013-18  Lars-Emil Johansen (Siumut)

2018 Hans Enoksen (Partii Nalerag)
2018-imiit Vivian Motzfeldt (Siumut)

Bror Larsenimit qalipagaq, 1986
Bror Larsenimit qalipagag, 1986

Jonathan Motzfeldt  Lars Chemnitz

Tikkili Pjetturssonimit qalipagag, 2002
Tikkili Pjetturssonimit qalipagag, 2003

Johan Lund Olsen

Knud Sarensen Anders Andreasen

Hans Bergimit qalipagag, 1999

Tikkili Pjetturssonimit qalipagag, 2003

Tikkili Pjetturssonimit qalipagag, 2003
Tikkili Pjetturssonimit galipagag, 2009

Daniel Skifte Ruth Heilmann

Josef Motzfeldt Lars-Emil Johansen  Hans Enoksen

Vivian Motzfeldt



INATSISARTUT NAALAKKERSUISULLU
- tamat oqartussaaqataanerinik aaqqissuussinerup
toggammavia

Taaguut “Inatsisartut” isumagarpoq "Inatsiosiliortut” Inatsisar-
tut Kalaallit Nunaanni Inatsisartuupput. Taaguut “Naalakkersui-
sut” isumaqarpoq “Aalajangiisuusut” Naalakkersuisut Kalaallit
nunaanni Naalakkersuisuupput. Inatsisartut Naalakkersuisullu
tamarmik Namminersorlutik Ogartussanut ilaapput.

Nunami inatsisit akuersissutiginissaat, Naalakkersuisunik nak-
kutiginninneq Siulittaasuannillu ginersineq kiisalu Aningaasa-
nut Inatsimmik suliarinninneq Inatsisartut pingaarnertut su-
liassaraat.

Taamaalilluni Inatsisartut suliassaat tassaavoq inatsisiliorneq,
inatsisinillu atuutsilersitsineq Naalakkersuisut suliassaraat.
Inatsisartut ataatsimut isigalugit “Naalakkersuisunut sulisitsi-
suupput”

Taamaalilluni tamat oqartussaaqataanerannik aaqqissuussi-
neq Inatsisartut Naalakkersuisullu akornanni akisussaaffim-
mik pissaanermillu agguataarinermik tunngaveqarpogq. Naalak-
kersuisut Siulittaasuat Inatsisartunit ginerneqartarpoq. Taa-
matuttaaq Naalakkersuisut Naalakkersuisut Siulittaasuannit
katiterneqgartut Inatsisartunit akuersissutigineqartussaap-
put. Inatsisartut Naalakkersuisunik tamarmiusunik ilaasorta-
nilluunniit  ataasiakkaanik naammagisimaarinninngikkunik
Naalakkersuisunik tamarmiusunik ilaasortaannilluunniit pine-
qgartunik soraarsitsisinnaapput. Taamalli pisoqartillugu Naalak-
kersuisut Siulittaasuat ginersinissamik nalunaarutiginnissin-
naavoq taamaalillunilu Inatsisartut atorunnaarsillugit.

INATSISARTUNUT QINERSINEQ

Inatsisartut Kalaallit Nunaanniinnuttaasunit qinerneqartarput.
Aqutseriaaseq taanna “sinniisogarluni ogartussaaqataaner-
mik” taaneqartarpoq. Minnerpaamik ukiut sisamakkaarlugit
Inatsisartunut ilaasortassanik 31-iusunik ginersisoqartarpogq.
Inatsisartunut ilaasortat nalinginnaasumik, toggaannartumik,
pituttugaanngitsumik, naligiimmik isertuussillunilu ginersinik-
kut ginerneqgartarput.

Inatsisartunut qinigaasinnaassagaanni piumasaqaatit malit-
tuaniittut naammassineqarsimassapput (“ginigaasinnaaner-
mut piumasagaatinik” taaneqartartut):

* Qinigassanngortittoqg nammineerluni ginersisinnaatitaassaaq
(taasa taasisinnaatitaassaaq).

* Qinigassanngortittoq nalinginnaasumik isigineqarnermi inat-
sisartunut ilaasortaanissamut naleqqukkunnaarsitsisumik
pinerluutegarsimasuussanngilaq (“nalinginnaasumik isigine-
garnermut piumasagaatit”).

Qanoq nalinginnaasumik isiginegarnermut piumasaqaatit
naammassineqartiginerat Qinigaanerup Misilinnegarneranut
Ataatsiimiititaliap ginersinerup kingorna inassuteqareernera-
tigut Inatsisartunit aalajangerneqartarpog.

Allagartarsuit gineqqusaarutit.




Inatsisartunut qinersinermi peqataaniaraanni ginersisartut
allattorsimaffianni ilanngunneqarsimasariagarpoq. Qinersi-
sartut allattorsimaffiannut ilanngunnegarnissamut piuma-
saqgaatit makkuupput:

* Qinersisartoq danskisut innuttaassuseqassaag.

* Qinersisartoq kingusinnerpaamik ullormi ginersiffissami
18-inik ukiogalereersimassaaq.

* Qinersisartoq ullormi ginersiffissami Kalaallit Nunaanni aala-
jangersimasumik najugaqartuussaaq aammalu ulloq qginersif-
fissaq siogqullugu Kalaallit Nunaanni sivikinnerpaamik gaam-
matini arfinilinni aalajangersimasumik najugagartuussaalluni.

* Qinersisartoq nammineersinnaajunnaarsitaasimassanngilag.

Qinersinerup inernera naatsorsorneqaraangat partiit qinigas-
sanngortittullu tamarmik ginersisaat d’Hondtip periusia ma-
lillugu kisinnegartarput (ganoq taaguunnegarneq najoqquta-
ralugu agguataarineq).

Kalaallit Nunaat 1998-imiit ginersivinnut ataasiakkaanut ag-
guataagaajunnaarsinneqarpoqg. Taamaalilluni nuna tamarmi
ginersiviuvoq ataaseq, tamannalu ginersisinnaatitaanerup ta-
manut naligiimmik atuuttuutillugu periutsimut naapertuuppog.
Taamatut periuseqarnikkut Inatsisartunut ilaasortat najugar-
tik salliutillugu naalakkersuinikkut suliagartussaanngillat aam-
malu nunap immikkoortuini immikkut soqutigisanik erseqgis-
saateqarnatillu sinniisuuffeqassanatik Kalaallit Nunaannulli
tamarmut pitsaanerpaasussaq sulissutigisussaallugu.

Qinikkat agguataagaanerat

1979-imiit katillugu 13-eriarluni ginersisogarsimavoq. Ullog
24 april 2018-imi ginersineq kingornalu partiinut allanut nuut-
togartarnera tunngavigalugit ginikkat agguataagaanerat ima
isikkogarpogq:

Siumut ilaasortat 10

Inuit Atagatigiit ilaasortat 8
Demokraatit ilaasortat 6
Partii Naleraq ilaasortat 3
Atassut ilaasortat 2
Nunatta Qitornai ilaasortat 1
Suleqatigiissitsisut ilaasortat 1

Inatsisartut inissitsiterfiusumik ullog 15. maj 2018-imi ataatsi-
miinneranni Inatsisartunut ilaasortat ginigaarlaat.

PARTIT

Partiit uku maannakkut Inatsisartunut ilaasortaatitagarput:

Atassut

Atassut 1978-imi partiitut pilersinneqarpogq. Partii naalakker-
suinikkut eqqgarsartaaseq malillugu talerperlertut inissisima-
voq, liberal-konservativiulluni. Namminiilivinnissamut isuma
pilernerani Atassut Naalagaaffeqatigiinnermut ataannarnis-
samik pingaartitsisutut siunnerfeqarluni aallartippog. Atassut
aallarteqgaarnerminili ogariartaaserivaa "Inuk Qitiutillugu’,
ilaqutariit, utoggaat toqqissisimasuunissaat pingaartuutillugu.
Inuussutissarsiornermut namminersortunullu  annertuumik
sammilivilimmik tunaartaqarluni partii ingerlasuuvogq, inuiaallu
imminnut napatissinnaanerulernissaannik sulissuteqartuar-
tuulluni.




Demokraatit

Demokraatit partiiuvoq liberaliusoq, inuup sapinngisamik an-
nertunerpaamik kiffaanngissuseqarnissaanik anguniagalik.
Tamanna tunngavigalugu akileraarutit akitsuutillu appasinner-
paaffissaminiittariagarput, taamaasillutik inuit suliffeqarfiillu
aningaasaatitik namminneq kiffaanngissuseqarfiginerullugit
atorsinnaanngussammatigit. Isumaqarpugullu politikkikkut su-
lineq isumaginninnikkut ajornartorsiutinik aaqgiiniarnissamut
saatsinnerusariagartoq, tassani ilinniartitaaneq ilinniarsimas-
suserlu qaffassarnerisigut suliffeqarfinnullu sinaakkutinik pit-
saanerusunik pilersitsinikkut.

Inuit Ataqatigiit

Inuit Atagatigiit siunertaraat Kalaallit Nunaata aningaasaqar-
nikkut aamma nunat tamat akornanni inuiaat inatsisaat naaper-
torlugit namminersulivinnissaa. Nunatta naalakkersuinikkut
aningaasaqarnikkullu ineriartornera inuttut, inoogqatigiissut-
sikkut avatangiisinullu tunngasutigut piujuarsinnaassuseqar-
tumik ingerlanneqassaagq, kalaallillu kulturerput aallaavigis-
sallugu. Inuiagatigiit inuiagatigiinnilu sullissiviit tamat oqar-
tussaaqgataaneranni tunngaviit pingaartitallu tunngavigalugit
piorsarneqassapput, inuit pisinnaatitaaffii tamani atuuttut
ataqqillugit. Qularnaarneqassaaq nalegartut inuiaqgatigiinni
pilersinneqartut, inuiagatigiinnut tamanut iluaqutaanissaat.
Ataqgegatigiinneq, naligiissuseq, assigiissuseq inoogatigiis-
sutsikkullu nammagqatigiinneq partiip politikkikkut suliaanut
tunngaviupput.

Nunatta Qitornai

Nunatta Qitornai partii marsimi 2018-imi Nuummi pilersin-
neqgarpoq nunatta nammiliivinnissaa pillugu suliniagatigiiffik.
Nunatta inuisalu kiffaanngissuseqarnissaat, pilluarneq aal-
laavigalugu siuariartornerlu nukigalugu ineriartortitsinissaq
partiip ilisarnaatigaa. Nunatta nammiliivinissaa anguniakkat
pingaarnersaattut inissisimavoq. Sutigut tamatigut immi-
nut pilersorneq nunatta namminiilivinnissaanut aqqutissatut
Nunatta Qitornaasa ogariartuutigaat. Nunatta Qitornai poli-
tikkikkut geqqgani talerpiup tungaani inissisimavoq, aammalu
nunatsinni politikkikkut suliniartut naaperiartinneqarnissaat
suleqatigiinnissaallu suliniutaavoq.

Partii Naleraq

Partii Naleraq 2014-imi pilersinneqarpoqg. Nunatta immitsin-
nut aallaavigaluta kalaallisut ogaatsit atorlugit naalagaaffin-
ngornissaa, kulturitsinnik kingornussatsinnillu pingaartitsillu-
ta inuiaqgatigiittut ineriartortuarnissarput partiip siunertaraa;
aningaasarsiornikkut imminut napatinneq; ammasumik inuillu
ogartussaaqataatillugit aqutsineq; pisuussutinik uumaatsunik
atuineq piiaanerlu kalaallinit peqataaffigineqarluni avatangii-
sillu mianeralugit ingerlanneqarnissaa; aamma inuiaqgatigiinni
pissakinnerit naammaginartumik atugaqalernissaat sulissuti-
gineqassaagq.

Suleqatigiissitsisut

Suleqatigiissitsisut Kalaallit Nunaannut tunngatillugu takor-
luugaat: Ataatsimoorluta nakuuneruvugut. Suleqatigiissitsisut
naalakkersuinikkut siamasissumik isumaqatigiissuteqarnikkut
ogartussaagataanermillu ataqqinnilluni naapertuilluarnissa-
mik inuunerissaarnissamillu sulissutiginninniarput.

Siumut

Siumut partiitut aallartippg 1977-imi. Siumup anguniarpaa
nagisimaneganngitsumik inuillu susassareqatigiillutik ikiogati-
giillutillu ineriartornissaannik eqqarsartaatsip siammariartor-
tinneqarnissaa akuerineqarnissaalu, partiip naalakkersuinik-
kut anguniagai tunngavigalugit, aningaasarsiornikkut piorsar-
simassutsikkut naalakkersuinikkullu soqutigisat tunngaviusu-
mik anguniakkat isummiussallu aallaavigalugit.

Partiit nassuiaatigineqarneri partiinit namminernit suliarine-
garput.




Inatsisartut ukiaanerani ataatsimiinnerisa ulloq 3. oktober 2018-imi
aallartinneranut atatillugu ingerlaaqatigiinneq.

INATSISARTUT IMA SULISARPUT

Inatsisartut aningaasaqgarnermik (Nunatta Karsianik) tamak-
kilisumik aqutsisuunerat inatsisiliorsinnaatitaanerup nassa-
taraa. Inatsisartut akuersisimatinnagit aningaasartuuteqar-
togarsinnaanngilag akileraarutinik akitsuutinillu akiliisitsiso-
garsinnaanani.

Inatsisit Inatsisartunit akuersissutigineqartut inatsisinik tun-
ngaviusunik, Namminersorneq Pillugu Inatsimmik nunallu ta-
malaat akornanni isumagqatigiissutinik uniogqutitsissanngillat.
Inatsisiliat aamma inatsisaareersunut ingerlatsilluarnissamillu
tunngaveqarnermut naapertuunniartussaapput.

Ukioq suliffiusoq
Inatsisartut septembarimi tallimanngornerit aappaat aallartif-
figalugu ukiumik ataatsimik sivisussusilimmik sulisarput.

Inatsisartut ukiumut minnerpaamik marloriarlutik nalinginnaa-
sumik ataatsimiittarput, ukiaanerani ataatsimiinneq kiisalu
upernaakkut ataatsimiinneq. Ataatsimiinnerit nalinginnaasu-
mik gaammatinik marlunnik pingasunilluunniit sivisussuseqar-
tarput. Pissutsilli immikkut ittut tamatuminnga pisariaqaler-
sitsippata Inatsisartut immikkut ittumik ataatsimiigiagqune-
garsinnaasarput.

Ataatsimiinnerit akornanni piffissaq naalakkersuinikkut sulia-
nik suliarinninnermut ataatsimiinnissanullu aggersunut pia-
reersaateqarnernut atorneqartarpoq. Ataatsimiititaliani su-
lineq ukioq kaajallallugu pisarpoq, tassa aamma Inatsisartut
ataatsimiinnerisa avataatigut.

Inatsisartut Siulittaasoqarfiat

Qinersereernermi tamatumalu kingorna ukiut tamaasa ukiaa-
nerani ataatsimiinnerup aallartinnerani Inatsisartut Siulit-
taasumik Siulittaasullu tulliinik sisamanik, ataatsimoorlutik
Inatsisartut Siulittaasoqarfissaannik ginersisarput. Siulittaa-
soqarfik Inatsisartut sinnerlugit avammut sammisumik sin-
niisuvoq, sulinerullu illersornegarsinnaasumik piareersarne-
garneranik ingerlanneqgarneranillu qulakkeerisuulluni.

Inatsisartut Siulittaasoqarfiat Siulittaasoq Vivian Motzfeldt
giterliulluni, november 2018.



Inatsisiliorneq
Inatsisartut ataatsimiinneranni malittuaniittut oqaluuserisas-
sanut ilanngunneqgarsinnaapput:

* Inatsisissatut siunnersuutit, Inatsisartunut ilaasortanit Naa-
lakkersuisunilluunniit saggqummiunnegarsinnaasut. Inatsi-
sissatut siunnersuutit inaarutaasumik akuersissutiginegan-
nginnerminni Inatsisartut ataatsimiittarfianni pingasoriar-
lutik ogaluuserineqaqqgaartussaapput.

Aalajangiiffigisassatut siunnersuutit, tassa siunnersuutit
malittarisassanik atuuttunik allannguinissamik suliniuteqar-
nissamik Naalakkersuisunut pisussaaffiliisut. Aalajangiiffi-
gisassatut siunnersuutit Naalakkersuisunit namminernit
imaluunniit Inatsisartunut ilaasortanit sagqummiunneqarsin-
naapput inaarutaasumillu akuersissutiginegannginnerminni
Inatsisartut ataatsimiittarfianni marloriarlutik ogaluuseri-
neqartussaallutik. Aamma danskit inatsisaannik imaluunniit
nunat tamat akornanni isumagqatigiissutinik Kalaallit Nunaan-
nut atuuttussanngortitsinissamut siunnersuutit aalajangiif-
figisassatut siunnersuutitut ilusilerlugit suliarineqartarput,
taakkuli taamaallaat Naalakkersuisunit sagqummiunnegar-
sinnaapput.

Nassuiaatit, isumagatigiinniutiginegarnissaat, tassa Inatsi-
sartut ataatsimiittarfianni ogaluuserineqgarnissaat kissaati-
galugu Naalakkersuisunit sagqummiunneqartartut. Nassuiaa-
tit aatsaat pisuni immikkut ittuni isumagatigiinniutigineqar-
tarput.

Apeqquteqaat aallaavigalugu oqallisissiat, inuiagatigiinnut
tunngasunik ogaluuserinninnissamik Naalakkersuisullu nas-
suiaategarnissaannik piumasaqaateqarnissamik siunertaqgar-
tut. Apeqquteqaat aallaavigalugu oqallisissiat Inatsisartunut
ilaasortanit sagqummiunnegarsinnaapput.

Ataatsimiititaliani sulineq

Ataatsimiititaliani sulineq inatsisiliornermi aalajangiiniarner-
milu pingaaruteqarpoq. Ataatsimiititaliat tallimanik imaluun-
niit arfineq-marlunnik ilaasortaqartarput. Tassami inatsisissa-
tut siunnersuutit Inatsisartunit ataatsimiititaliamut suliassan-
ngorlugit innersuunneqartut misissornissaat inassuteqaate-
garfiginissaallu ataatsimiititaliat pingaarnertut suliassaraat.

Tamatuma saniatigut ataatsimiititaliat suliassagarfimminni
pissutsinik malinnaasussaapput Naalakkersuisullu ingerlatsi-
nerisa inatsisinut naapertuunnerannik nakkutiginnissallutik.
Taamaalillutik ataatsimiititaliat Naalakkersuisut suliaannik
nakkutilliisuupput pingaarutillit.

SULI PAASISAQARNERUJUMAGUIT

Inatsisartut nittartagaanni inatsisartut.gl-imi Kalaallit Nu-
naanni Inatsisartut pillugit itisiliiviusumik paasissutissanik
pissarsisinnaavutit. Tamatuma saniatigut ilaatigut Inatsisartut
maannakkut katitigaanerat, Siulittaasoqgarfik kiisalu inatsisis-
satut- aalajangiiffigissassatullu siunnersuutit Inatsisartunit
suliarinegarsimasut kingulliit imaluunniit ataatsimiinnermi tul-
lermi isummersorfigisassaat pillugit paasissutissat nassaari-
sinnaavatit.

Inatsisartut (siusinnerusukkut Landsrddit) siarngat. Georg Jen-
sens Selvsmedie, 1975. Kalaallit Nunaata selvia.

